
Çут Тĕнчепе киленетпĕр

Илемне курсан.

Çут Хĕвеле «кӳлешетпĕр»

Куçсем курмасан.

Утса-чупса чухлаймастпăр

Ура пуррине.

Мăшăр алă ĕçленĕ чух —

Алсен ыррине.

«Çынран катăк» та пулас пур

Пирĕн сывлăхсем.

Хальччен курманне курас пур

(Тьфу, тьфу!) куçăмсем.

Сывлăхли çине пăхатпăр

Вара эрленсе.

Сывлăх пурлăхне туятпăр

Тинех тилмĕрсе.

Япалан хакне пĕлеççĕ

Çухатсассăн çеç.

Тăвансемшĕн «тĕлленеççĕ»

Уйрăлсан вуçех.

Çухатсан çеç хак параççĕ

Хаксăр пурнăçа.

Пурăннă чухне тараççĕ

Тимлĕ курнăçран.

Телейпе Рехет сăнлаççĕ

Иртнĕ хавала.

Хальхине хастар сăнаççĕ

Тертпелен хала.

  